
Ed. 154. Frumvarp til laga [116. mál]
um Iðnaðarmálastofnun Islands.

(Lagt fyrir Alþingi á 75. löggjafarþingi, 1955.)

I. KAFLI
MarkmUS.

1. gr.
Iðnaðarmálastofnun Íslands er sjálfstæð rikisstofnun, og er markmið nennar

að efla framfarir í íslenzkum iðnaði og koma á hagkvæmari vínnubrögöum í iðn-
aðarframleiðslu og vörudreifingu með því að:
1. Fylgjast með tæknilegum nýjungum og veita þeim, er iðnað stunda og við

vörusölu fást, leiðbeiningar, er miði að auknum afköstum, verknýtingu og
vöruvöndun.

2. Veita tæknilega aðstoð m. a. með leiðbeiningum um endurbætur á vélum, húsa-
kynnum, vinnutilhögun og meðferð hráefna.

3. Rannsaka afköst í einstökum greinum iðnaðarins og kynna niðurstöðurnar, svo
að notum komi fyrir iðnfyrirtækin og tæknifræðsluna í landinu.

4. Gera athuganir til endurbóta á hinum ýmsu sviðum iðnaðar og vörudreifingar.
5. Koma á fót og sjá um rekstur á tæknilegu bókasafni.
6. Annast útgáfu tímarits um tæknileg efni.
7. Gangast fyrir námskeiðum, fyrírlestrum og kvikmyndasýningum um vinnuvis-

indi og tækni.
8. Stuðla að því, að hérlendir menn, sem starfa i þágu islenzks iðnaðar, komist

til framhaldsnáms erlendis i vísindalegum. verkfræðiIegum og verklegum grein-
um, og að erlendir kunnáttumenn á þessum sviðum heimsæki ísland. Iðnaðar-
málastofnunin skal þó ávallt nýta þekkingu og störf innlendra sérfræðinga.
eftir því sem kostur er á.

9. Hafa samband og samstarf við hliðstæðar erlendar tæknistofnanir og eiga aðild
að alþjóðlegum samtökum slíkra stofnana.

10. Afla upplýsinga um innlenda iðnaðarstarfsemi og aðstoða Hagstofu íslands um
útgáfu iðnaðarskýrslna.

11. Leggja grundvöll að viðurkenndum.mælikvðrðura eða fyrirmyndum (standards)
fyrir íslenzka iðnaðarframleiðslu í samræmi við það, er bezt þekkist erlendis,
og stuðla að því, að komið verði á gæðamati iðnaðarvara.

12. Efla samvinnu milli framleiðenda, stofnana og félagssamtaka innanlands um
viðleitni til framfara i íslenzkum iðnaði og vörudreifingu og hafa náið sam-
starf við þá aðila um þessi mál.
Iðnaðarmálastofnunin kynnir almenningi árangur af störfum stofnunarinnar,

eftir því sem aðstæður leyfa.



2. gr.
Iðnaðarmálastofnunin skal vera Alþingi og rikisstjórn til ráðuneytis i tækni-

legum vandamálum, er iðnaðinn varða, meðal annars með þvi að:
1. Fylgjast með eða hafa forgöngu um rannsóknir á skilyrðum til fullkominnar

hagnýtingar á þeim hráefnum, sem landið á yfir að ráða, og skila árlegri
álitsgerð til ríkisstjórnarinnar um þessi mál.

2. Vekja athygli ríkisstjórnarinnar á því, ef fluttur er inn fullunninn varningur
þeirrar tegundar, sem unnt þykir og hagkvæmt að fullvinna i landinu sjálfu.

II. KAFLI
Fjármál.

3. gr.
Stjórn stofnunarinnar skal árlega, eigi síðar en i ágústmánuði, gera fjltrhags-

áætlun fyrir næsta ár og senda hana til ráðherra með rökstuddri greinargerð.
Engar greiðslur má inna af hendi utan fjárhagsáætlunarinnar nema með sam-

þykki ráðherra.
Reikningsár stofnunarinnar skal vera almanaksárið.

4. gr.
Tekjur stofnunarinnar eru sem hér segir:

1. Fé, sem veitt er til stofnunarinnar árlega á fjárlögum.
2. Fé, sem veitt er sérstaklega til meiri háttar verkefna, sem stofnuninni verða

falin af hinu opinbera, enda skal lögð fram sérstök fjárhagsáætlun i hvert
skipti.

3. Greiðslur fyrir verk, sem unnin eru fyrir einstaklinga, fyrirtæki eða stofnanir.

III. KAFLI
Stjórn og skipulag.

5. gr.
Ráðherra skipar stjórn Iðnaðarmálastofnunarinnar til 4 ára i senn. Skal

stjórnin skipuð 7 mönnum, og tilnefni hvert eftirtalinna félagasamtaka einn fulltrúa:
Félag isl. iðnrekenda, Iðnsveinaráð A. S. 1., Landssamband iðnaðarmanna, Sam-

band isl. samvinnufélaga, Verzlunarráð Islands, Vinnuveitendasamband Íslands,
Alþýðusamband Islands.

Ráðherra skipar formann stjórnarinnar úr hópi þessara manna.
Jafnmargir varamenn skulu skipaðir á sama hátt.

6. gr.
Stjórnin skal koma saman til fundar a. m. k. hálfsmánaðarlega, en auk þess

þegar 2 eða fleiri stjórnarmenn óska þess. Halda skal gerðabók um alla fundi
stjórnarinnar. i I

Stjórnin ákveður, að hvaða verkefnum Iðnaðarmálastofnunin skuli vinna hverju
sinni.

Stjórnin skal ársfjórðungslega gefa ráðherra skýrslu um starfsemi stofnunar-
innar.

7. gr.
Stjórnin ræður framkvæmdastjóra, að fengnu samþykki ráðherra, er ákveður

laun hans.
Framkvæmdastjóri stýrir daglegum störfum Iðnaðarmálastofnunarinnar og ann-

ast um fjárreiður hennar. Hann gerir stjórninni grein fyrir störfum stofnunar-

innar á milli funda, undirbýr þau mál, er stjórnin á að fjalla um, og annast um
framkvæmdir á samþykktum hennar. Framkvæmdastjóri gerir tillögur til stjórnar-
innar um skipun sérstakra nefnda, sérfræðinga eða fulltrúa samtaka til þess að
fjalla um ákveðin verkefni, svo sem byggingarmál, verzlunarmál o. s. frv.

8. gr.
Annað starfslið stofnunarinnar ræður framkvæmdastjóri að fengnu samþykki

stjórnarinnar og ráðherra, sem einnig ákveður laun þess í samræmi við .launalög
ríkisins. Skal stjórnin setja nánari starfsreglur fyrir framkvæmdastjóra og annað
starfsfólk Iðnaðarmálastofnunarinnar.

9. gr.
Ráðherra sá, sem fer með iðnaðarmál, skal hafa yfirstjórn þeirra mála, er lög

þessi fjalla um.

IV. KAFLI
Almenn ákvæði.

10. gr.
Iðnaðarmálastofnunin skal eiga aðgang að upplýsingum, er opinberar stofn-

anir og fyrirtæki geta í té látið og varða störf hennar og tilgang.

11. gr.
Iðnaðarmálastofnuninni er rétt að hafa samstarf við Atvinnudeild háskólans

og aðrar opinberar rannsóknarstofnanir um þær tilraunir og rannsóknir, sem hún
telur nauðsynlegt að framkvæma, og skulu rannsóknarstofnanir þessar veita henni
þá aðstoð, sem þeim er unnt, enda komi fullt gjald fyrir.

12. gr.
Stofnuninni er heimilt að taka að sér verkefni í samræmi við ákvæði 1. gr.

laga þessara fyrir hvern þann aðila, er til hennar leitar, enda komi fullt gjald
fyrir. Skulu slík mál vera trúnaðarmál milli stofnunarinnar og þess, sem unnið er
fyrir, og má stofnunin ekki opinbera þau, nema með samþykki aðila.

13. gr.
Ráðherra setur með reglugerð ákvæði um nánari framkvæmd laga þessara.

14. gr.
Lög þessi öðlast þegar gildi.

Athugasemdir við lagafrumvarp þetta.
Hinn 13. sept. 1955 skipaði Ingólfur Jónsson, iðnaðarmálaráðherra, 5 manna

nefnd til þess að endurskoða frumvarp til laga um Iðnaðarmálastofnun Íslands
(fylgiskjal 0, það er lá fyrir síðasta Alþingi, og gera á því þær breytingar, sem
æskilegar þykja.

Í nefndina voru skipaðir: Gísli Jónsson alþm., Harry Frederiksen framkvæmda-
stjóri, Óskar Hallgrímsson, rafvirki, Eggert Jónsson framkvæmdastjóri og Páll S.
Pálsson framkvæmdastjóri, og er hann formaður nefndarinnar.

Nefndinni var ætlað að ljúka störfum, áður en Alþingi kæmi saman hinn 8.
okt. þ. á.

Nefndin hafði til hliðsjónar við starf sitt öll skrifleg gögn, sem 7 manna
nefndin, er samdi áðurnefnt frumvarp, studdist við. Auk þess tók nefndin til sér-
stakrar athugunar starfsreglur til bráðabirgða fyrir Iðnaðarmálastofnun Íslands, er
Ingólfur Jónsson iðnaðarmálaráðherra gaf út hinn 15. júní 1955 og stofnunin starfar
eftir í dag (fskj. II), svo og tillögur um frv. til laga um Iðnaðarmálastofnun ís-
lands, frá 16. nóv. 1954, samdar af þremur verkfræðingum stofnunarinnar.

Hinn 15. júní endurskipaði ráðherra stjórn stofnunarinnar í samræmi við
ákvæði 7. tl. starfsreglnanna, og eiga nú sæti í henni þessir menn: Kristjón Krist-
jónsson, fulltrúi Sambands ísl. samvinnufélaga, Björgvin Frederiksen, forseti Lands-
sambands iðnaðarmanna, Magnús Brynjólfsson, í stjórn Verzlunarráðs íslands,
Óskar Hallgrímsson, formaður Iðnsveinaráðs A. S.í., og Páll S. Pálsson, fram-
kvæmdastjóri Félags ísl. iðnrekenda, og er hann formaður nefndarinnar.

Nefndin hélt marga fundi og varð sammála um frumvarp til laga í nýrri mynd,
með þeim fyrirvara, er hér greinir: Gísli Jónsson tekur fram, að hann sé efnis-
lega samþykkur frumvarpinu að öðru leyti en því, að hann leggur til, að 5. gr.
orðist svo: "Stjórn stofnunarinnar skal skipuð 5 mönnum. Skulu fjórir þeirra
kjörnir í sameinuðu Alþingi að afstöðnum hverjum alþingiskosningum, en ráðherra
skipar fimmta manninn til sama tíma, og er hann formaður stjórnarinnar. Jafn-
marga varamenn skal kjósa og skipa á sama hátt. Ráðherra ákveður laun fyrir
stjórnarstörf." .

Einnig áskilur Gísli Jónsson sér rétt til að fylgja fram tillögum, sem fram
kunna að koma á Alþingi, og bera fram breytingartillögur, einkum hvað snertir
orðalag og niðurröðun kafla og greina frumvarpsins.

Aðrir nefndarmenn hafa orðið sammála um að leggja til, að núgildandi fyrir-
komulag um skipun stjórnar stofnunarinnar verði lögfest. Stjórn stofnunarinnar
i þessari mynd á aðeins fárra mánaða starfs feril að baki, og telja þeir því rétt að
láta reynsluna skera úr um, hversu vel muni hafa til skipazt. Haggar þessi tillaga
um skipun stjórnarinnar ekki þeirri staðreynd, að skiptar skoðanir eru meðal til-
lögumanna um það, hvaða samtök eigi að hafa rétt til útnefningar fulltrúa í stjórn
stofnunarinnar. Einkum vilja þeir nefndarmanna, sem þátt áttu í samningu 7 manna
frumvarpsins í fyrra, benda á þá lausn, sem þar kemur fram, þó að fleiri samtök
en þar eru greind komi vissulega til álita, sbr. fskj. III. Nefndarmennirnir 4 telja
betur tryggt, að valdir verði í stjórnina kunnugustu mennirnir á starfsvettvangi
stofnunarinnar með því að samtök tilnefni þá, heldur en þeir séu kosnir af sam-
einuðu Alþingi.

Um einstakar greinar frumvarpsins vill nefndin taka þetta fram:

Um 1. gr.
ÞÓ að höfuðmarkmið Iðnaðarmálastofnunarinnar sé, eins og nafnið bendir til,

að vera íslenzkum iðnaði til aðstoðar, þá hefur reynsla annarra þjóða i þessum
efnum sýnt, að fullum árangri verður ekki náð, nema jafnhliða sé unnið að end-
urbótum á sviði vörudreifingar. Heimsóknir erlendra vörudreifingarsérfræðinga í
sumar hafa sýnt, að mikill áhugi er meðal verzlunarmanna og iðnrekenda um
endurbætur á sviði vörudreifingar, er verði til hags framleiðslunni, verzluninni og
síðast en ekki sízt neytendum í landinu. Miklar vonir eru tengdar við nýbreytni
sjálfsafgreiðslufyrirkomulags í verzlunum, en Iðnaðarmálastofnunin hefur gengizt
fyrir komu erlendra sérfræðinga til þess að kynna almenningi þessi mál. Dreif-
ingartæknin er orðin þáttur í starfi stofnunarinnar, og er það i samræmi við
þróunina í nágrannalöndunum, t. d. í Noregi og Danmörku.

1. gr. frumvarpsins er svo ýtarleg, að hún þarfnast ekki mikilla skýringa við.
Samkv. 1.-4. tölulið er ætlazt til, að stofnunin stuðli að lækkuðum framleiðslu-

og dreifingarkostnaði og betri iðnaðarframleiðslu með tæknilegum leiðbeiningum
og aðstoð. Stofnunin hefur nú starfandi í þjónustu sinni 3 verkfræðinga, er annast
þessi verkefni.

4



Samkv. 5. tölulið er stofnuninni ætlað að koma á fót og sjá um rekstur á tækni-
legu bókasafni. Stofnunin hefur unnið að undirbúningi þessa máls og varið til þess
talsverðu fé, og er nú svo komið, að áður en langt um líður geta áhugasamir ein-
staklingar á tæknilegum sviðum átt þess kost að notfæra sér bókasafn við þeirra
hæfi. Verkfræðingar, iðnfræðingar, iðnaðarmenn og nemendur i þessum greinum
þurfa að eiga aðgang að slíku safni. Fagbækur eru of dýrar til þess að einstaklingar
hafi efni á að eignast þær. Þess vegna getur þetta starf stofnunarinnar haft mikla
þýðingu fyrir tæknimenntun landsmanna.

6. töluliður nefnir útgáfu tímarits um tæknileg efni. Stofnunin hefur um skeið
gefið út tímaritið "Iðnaðarmál", og virðist það eiga vinsældum að fagna. Stofn-
uninni er nauðsynlegt að gefa út tímarit til kynningar á starfsemi sinni og til frá·
sagna um ýmsar nýjungar á tæknilegum sviðum.

7. töluliður þarfnast ekki skýringar við.
8. töluliður snertir þann starfsþáttinn, sem mjög hefur reynt á undanfarna mán-

uði og sýnir, hve mikil þörf var á miðstöð sem Iðnaðarmálastofnun íslands til
milligöngu um kynnisferðir íslenzkra manna til erlendra ríkja, þar sem tæknin er
talin vera á fullkomnustu stigi.

9. töluliður: Iðnaðarmálastofnunin hefur þegar hafið samstarf með sams konar
stofnanir á Norðurlöndum og víðar.

10. töluliður: Skýrslur um starfs getu og afköst íslenzka iðnfyrirtækja vantar
tilfinnanlega, einkum fyrir hið opinbera í sambandi við ráðstafanir, er snerta ein-
stakar iðnaðargreinar, svo sem um innflutning véla, efnivara o. fl. Þá þykir eðlilegt,
að stofnunin veiti Hagstofu íslands fullan stuðning við útgáfu iðnaðarskýrslna,
í líku formi og Hagstofan hefur þegar byrjað á.

11. töluliður: Mjög hefur þótt á skorta hingað til og valdið tímatöfum og tjóni,
að engin stofnun í landinu hefur almennt haft það hlutverk með höndum að ákveða
fyrirmyndir (standards) til viðmiðunar fyrir iðnaðarframleiðslu, til leiðbeiningar
fyrir innflytjendur iðnaðarvara og hagræðis fyrir neytendur i landinu. Svo að nefnt
sé dæmi, sem allir kannast við, er mjög á reiki um það, hvaða númer fatnaðar-
stærða viðskiptamenn eiga að velja sér, þegar komið er i sölubúðir. af þvi að ekki
eru enn fyrir hendi viðurkennd íslenzk "standard"-númer, og hið sama er uppi á
teningnum á ýmsum öðrum sviðum. Stofnunin hefur viðað að sér-erlendis frá ýms-
um upplýsingum um þetta efni og ætti því, áður en langt um liður, að hafa að-
stöðu til að vinna þarna mikið og þarft verk, ef hún hefur lagalegan stuðning að
baki.

12 töluliður: Stofnunin hefur þegar sýnt, að hægt er að efna til farsæls samstarfs
milli mismunandi hagsmunahópa um stefnumál stofnunarinnar, og telja má þýð-
ingarmikið atriði fyrir störf hennar í framtíðinni, að svo megi ávallt verða. í lok
1. gr. er lögð áherzla á það, að almenningi sé kynntur árangur af störfum stofnunar-
innar, þvi að hún er rekin fyrir almannafé og almenningur á að njóta ávaxtanna af
störfum hennar.

Um 2. gr.
Greinin er allmiklu ýtarlegri en hún var í fyrra frumvarpinu. Þykir nefndinni

fara betur á því, að i meginatriðum komi fram í frumvarpinu, á hvern hátt stofn-
unin geti verið ríkisstjórn og Alþingi til ráðuneytis i tæknilegum vandamálum, er
iðnaðinn varða.

Um 3.-4. gr.
Fjárhagsáætlun á að liggja fyrir hverju sinni, áður en fjárlög næsta árs eru

samin. Stofnuninni er ætlað að vera ríkisstofnun, eins og fram kemur i 1. gr., og
aðaltekjur hennar verði hið árlega framlag, sem veitt er til hennar hverju sinni·
á Ijárlögum. Þegar stofnunin leysir af höndum tiltekin verkefni að beiðni einstak--
linga, fyrirtækja eða opinberra stofnana, þykir rétt, að full greiðsla komi fyrir.

Um 5,gr.
Vísast til þess, sem ritað er i upphafi þessarar greinargerðar.

Um 6. gr.
Þarf ekki skýringar við.

Um 7. gr.
Ákvæðið um skipun sérstakra nefnda er byggt á fenginni reynslu stofnunarinnar

og á sér fordæmi hjá hliðstæðum stofnunum erlendis, sbr. fskj. III.

Um 8.-9. gr.
Þurfa ekki skýringar við.

Um 10.-11. gr.
Nauðsynlegt er, að traust samvinna komist á með Iðnaðarmálastofnuninni og

öðrum opinberum stofnunum um skipti á upplýsingum og um gagnkvæma þjónustu.

Um 12. gr.
Ekki getur hjá þvi farið, er stofnunin tekur að sér verkefni til úrlausnar fyrir

einstaka aðila, að hún komist að ýmsum framleiðsluleyndarmálum, sem eru .sér-
eign verkbeiðanda, og þykir rétt að tryggja, að þeim verði eigi ljóstrað upp.

Um 13. gr.
Þótt ákvæði frumvarps þessa séu ýtarleg, er verksviðið svo viðtækt og lítt kannað

i framkvæmd, að rétt þykir að hafa opna leið til þess að fylla i eyðurnar með reglu-
gerðarákvæðum innan ramma laganna.

Fylgiskjal I.
Frumvarp til laga um Iðnaðarmálastofnun íslands.

I. KAFLI
Tilgangur.

1. gr.
Iðnaðarmálastofnun Islands er sjálfstæð stofnun og er tilgangur hennar að efla

framfarir i Íslenzkum iðnaði, m. a. með þvi að:
1. Stuðla að umbótum á vinnslu og meðferð iðnaðarframleiðslunnar með þvi að

kynna þeim, er iðnað stunda, tæknilegar nýjungar og veita þeim leiðbeiningar,
er miði að auknum afköstum, verknýtingu og vöruvöndun.

2. Rannsaka mikilvægi einstakra þátta i framleiðni (produktivitet) iðnaðarins og
kynna árangurinn, svo að notum komi fyrir iðnfyrirtækin og tæknifræðsluna
i landinu.

3. Efla samvinnu milli framleiðenda, stofnana og félagasamtaka innanlands um við-
leitni til framfara i islenzkum iðnaði, og hafa náið samstarf við þá aðila um
þessi mál.

4. Leggja grundvöll að viðurkenndum mælikvörðum eða fyrirmyndum (stand-
ards) fyrir íslenzka iðnaðarframleiðslu, i samræmi við það, er bezt þekkist er-
lendis, og stuðla að þvi að komið verði á gæðamati iðnaðarvara.

5. Vinna að því, i samráði við Hagstofu Islands, að ár hvert sé gefin út heildar-
skýrsia um iðnaðarmáUn í landinu.

6. Hafa samband og samstarf við hliðstæðar erlendar tækni stofnanir.
Stofnunin skal vera ríkisstjórninni til ráðuneytis i tæknilegum vandamálum,

er iðnaðinn varða, öðrum en fiskiðnaði.
Veita skal almenningi aðgang að því að njóta árangurs af störfum stofnunar-

innar, eftir þvi sem frekast eru föng á.

II. KAFLI
Fjármagn.

2. gr.
Fé skal veitt til stofnunarinnar árlega á fjárlögum.

III. KAFLI
Stjórn og skipulag.

3. gr.
Ráðherra skipar stjórn stofnunarinnar til 4 ára í senn. Formann stjórnarinnar

skipar ráðherra án tilnefningar, en 7 fulltrúar eiga sæti í stjórninni að fengnum til-
lögum eftirtalinna félagasamtaka, þannig:

1 samkvæmt tilnefningu Félags ísl. iðnrekenda.
1 Landssambands iðnaðarmanna,
1 Sambands ísl. samvinnufélaga,
1 Vinnuveitendasambands Íslands,
1 Iðnsveinaráðs Alþýðusambands islands,
2 Alþýðusambands íslands, og skal annar vera fulltrúi

iðnverkafólks.
Jafnmargir varamenn skulu skipaðir á sama hátt.
Allar ákvarðanir stjórnarinnar verða að vera samþykktar með atkvæðum meiri

hluta stjórnarmanna.

4. gr.
Stjórnin skal koma saman eigr sjaldnar en mánaðarlega, en auk þess þegar

formaðurinn eða minnst þrír stjórnarmenn óska þess. Boða skal til fundar með
minnst 3 daga fyrirvara og láta málaskrá fylgja fundarboði.

Halda skal gerðabækur um alla fundi.

5. gr.
Daglegum störfum stofnunarinnar stýrir framkvæmdastjóri, ráðinn af stjórn-

inni, sem einnig ákveður laun hans, að fengnu samþykki ráðherra.
Framkvæmdastjórinn skal undirbúa mál þau, sem stjórnin á að fjalla um.

Hann skal sitja fundi hennar og annast um framkvæmdir á samþykktum stjórnar-
innar.

6. gr.
Stjórnin skal:

1. Ráða annað starfslið stofnunarinnar, að fengnum tillögum framkvæmdastjóra,
og ákveða laun þess í samráði við ráðherra.

2. Setja starfsreglur fyrir framkvæmdastjóra og starfsfólk.
3. Samþykkja fjárhagsáætlun.
4. Taka ákvarðanir um einstakar aðgerðir til eflingar framleiðslunni. sbr. 1. grein.
5. Gæta þess að starfsemi stofnunarinnar sé í samræmi við lög þessi og reglugerð.
6. Ganga frá ársreikningum. Reikningsárið skal vera almanaksárið.
7. Ráða endurskoðanda, setja honum erindisbréf og samþykkja reikningana eftir

skýrslum endurskoðandans.
8. Ganga frá ársskýrslum fyrir árið.
9. Sjá um að ársuppgjör stofnunarinnar fari til endurskoðunar á sama hátt og

rekstrarreikningar rfkísstofnana.

IV. KAFLI
Yfirstjórn.

7. gr.
Ráðherra sá, sem fer með iðnaðarmál, skæí hafa yfirstjórn þeirra mála, er lög

þessi fjalla um.

V. KAFLI
Um gildistöku laganna.

8. gr.
Lög þessi öðlast þegar gildi.

Athugasemdir við lagafrumvarp þetta.

Frumvarp þetta er samið að tilhlutan iðnaðarmálaráðherra af 7 mann an nefnd,
er skipuð var 20. febrúar s. I.

Ríkisstjórnin hefur gert örfáar breytingar á frumvarpinu. Sú veigamesta er
við 1. gr., næst síðustu málsgrein, þar sem bætt er við orðunum: "öðrum en fisk-
iðnaði". Er breytingin tilkomin vegna þess, að svo er til ætlazt, að Fiskifélag Ís-
lands sé ríkisstjórninni til ráðuneytis í þessum málum, og er það samkvæmt vilja
stærstu samtaka fiskiðnaðarins.

Tillögum nefndarinnar fylgdi svo hljóðandi greinargerð:
Hinn 20. febr. s. I. skipaði hr. Ingólfur Jónsson, iðnaðarmálaráðherra, sjö manna

nefnd til þess að semja lög og reglur um Iðnaðarmálastofnun Íslands.
Skipaðir voru í nefndina:
Kristján Jóh. Kristjánsson, formaður Félags Ísl. iðnrekenda, Björgvin Frederik-

sen, formaður Landssambands iðnaðarmanna, Benedikt Gröndal, í framkvæmda-
stjórn Vinnuveitendasambands Íslands, Óskar Hallgrímsson, formaður Iðnsveina-
ráðs Alþýðusambands Íslands, Krist jón Krist jónsson, framkvæmdastjóri, fulltrúi
Sambands ísl. samvinnufélaga, Þorsteinn Gíslason, verkfræðingur hjá Sölumiðstöð
hraðfrystihúsanna, og Páll S. Pálsson, lögfræðingur, sem skipaður var formaður
nefndarinnar.

Um það leyti, er nefndin hóf störf, hinn 26. febr. s.l., var sú breyting gerð á
skipan hennar, að Krist jón Krist jónsson var að eigin ósk leystur frá störfum sem
fulltrúi í nefndinni, en ráðuneytið skipaði í hans stað Harry Frederiksen, fram-
kvæmdastjóra iðnaðardeildar Sambands ísl. samvinnufélaga. Jafnframt skipaði
ráðuneytið Krist jón Krist jónsson til þess að vera varaformann nefndarinnar.

Þegar nefndin hafði að miklu leyti lokið störfum, þ. e. í september s.l., hvarf
Þorsteinn Gíslason af landi burt til allt að tveggja mánaða dvalar erlendis. Að
ábendingu formanns nefndarinnar skipaði ráðuneytið Gísla Hermannsson, verk-
fræðing hjá Sölumiðstöð hraðfrystihúsanna, til þess að gegna störfum sem vara-
maður Þorsteins.

Nokkuð tafði störf nefndarinnar, að einstakir nefndarmenn voru erlendis um
vor- og sumartímann um lengri og skemmri tíma.

Ráðuneytið lagði hins vegar áherzlu á, að nefndin skilaði sameiginlegu áliti í
frumvarpsformi fyrir næsta reglulegt Alþingi, og hefur nefndin stefnt að því marki.

Nefndin hefur nú lokið störfum og sendir hér með tillögur sínar í frumvarps-
formi til hins háa ráðuneytis.

Um frumvarpið sjálft er það að segja, að nefndin hafði til hliðsjónar við samn-
ingu þess að nokkru leyti frumvarpstillögur frá þriggja manna nefnd, sem séð
hefur um stofnsetningu og byrjunarrekstur Iðnaðarmálastofnunarinnar og að öðru
leytinu samþykktir og starfsreglur frá nágrannalöndunum um sams konar stofn-
anir þar.

Einnig hafði nefndin til athugunar eins konar sýnishorn af tillögum til upp-
byggingar á tæknistofnunum af þessu tagi, samdar til leiðbeiningar fyrir þátttöku-
ríki í vestrænni samvinnu um tæknileg framfaramál.

Þá athugaði nefndin einnig öll þingskjöl, sem fram hafa komið varðandi tækni-
miðstöð fyrir iðnaðinn, og skýrslur, sem birzt hafa um aðdragandann að stofn-
uninni.

Nefndin telur, að stofnun sem þessi, eigi nauðsynlegu hlutverki að gegna i
íslenzku athafnalífi. Ríkisvaldinu beri að styðja hana og styrkja, en stofnunin eigi
þó að vera sjálfstæð að formi til og lúta eins konar sjálfstjórn, er skipuð sé full-
trúum atvinnurekenda í iðnaði og vinnuþega við iðnaðarstörf.

Var fullkomið samkomulag innan nefndarinnar um markmið stofnunarinnar
og skipulag.

Óskir bárust til ráðuneytisins og einnig beint til nefndarinnar frá ýmsum
félagasamtökum um aðild að stjórn stofnunarinnar, m. a. frá Verkfræðingafélagi
Íslands, Iðnfræðingafélagi Íslands, Iðju, félagi verksmiðjufólks i Reykjavik, Akur-
eyri og Hafnarfirði, Vinnumálasambandi samvinnufélaganna, Iðnfræðsluráði og
Neytendasamtökum Reykjavíkur.

Þessi þáttur frumvarpsins, stjórnaraðildin, varð tilefni til mikilla umræðna
og athugana í nefndinni, en að lokum varð samkomulag um að leggja til, að stjórnin
yrði skipuð með þeim hætti, er segir í 3. gr. frumvarpsins.

Samkvæmt skipunarbréfinu átti nefndin að semja frumvarp til laga um "Iðnað-
armálastofnun íslands", svo að -nefndin hefur ekki gert tillögur til breytinga á
nafni stofnunarinnar, en telur þó að stytta megi að ósekju nafnið i "Iðnaðarstofnun
íslands".

Nefndin telur miklu varða, að gengið verði frá lögum og starfsreglum fyrir
stofnunina eins fljótt og kostur er á, þvi að óhjákvæmilega háir það störfum
stofnunarinnar, að óvissa ríkir enn um skipulag hennar og stjórn.

Reykjavík, 9. okt. 1954.

Páll S. Pálsson. Björgvin Frederiksen. Harry Frederiksen.
Oskar Hallgrímsson. Kr. Jóh. Kristjánsson. Ben. Gröndal.

Gísli Hermannsson.

Fylgiskjal II.
Starfsreglur fyrir Iðnaðarmálastofnun íslands.

Þangað til starfsemi Iðnaðarmálastofnunar íslands verður ákveðin með sérstök-
um lögum, setur ráðuneytið eftirfarandi starfsreglur fyrir stofnunina:
Heiti:

Stofnunin skal heita Iðnaðarmálastofnun Íslands.
Markmið:

Markmið stofnunarinnar er að efla framfarir i íslenzkum iðnaði og koma á
hagkvæmari vinnubrögðum i iðnaðarframleiðslu og vörudreifingu með þvi að:
1. Kynna þeim, er iðnað stunda og við vörusölu fást, tæknilegar nýjunar og veita

þeim leiðbeiningar, sem miði að auknum afköstum, verknýtingu og vöru-
vöndun. Stofnunin leitast við að ná þessu marki með því að koma á fót og
sjá um rekstur á tæknilegu bókasafni, enn fremur með tæknilegri aðstoð til
fyrirtækja, útgáfu tímarits um tæknileg efni, námskeiðum, fyrirlestrum og kvik-
myndasýningum um vinnuvísindi og tækni.

2. Stuðla að þVÍ, að Íslenzkir menn, sem starfa i þágu íslenzks iðnaðar, komist
til framhaldsnáms erlendis i vísindalegum, verkfræðilegum og verklegum grein-
um, og að erlendir kunnáttumenn á þessum sviðum heimsæki ísland, m. a.
fyrir milligöngu Efnahagssamvinnustofnunarinnar og annarra alþjó.ðlegrar starf-
semi, og með aðild að Framleiðniráði Evrópu (EPA).

3.- Aflaiipplýsinga um innlenda iðnaðarstarfsemi og aðstoða. Hagstofu Islands
um útgáfu iðnaðarskýrslna.

4. Undirbúa og hefja gerð íslenzkra "standarda".
5. Efla samvinnu milli framleiðenda, stofnana og félagssamtaka innanlands um

viðleitni til framfara í íslenzkum iðnaði og vörudreifingu og hafa náið sam-
starf við þá aðila um þessi mál.

6. Að vera Alþingi og ríkisstjórn til ráðuneytis i tæknilegum vandamálum, er
iðnaðinn varða.

7. Þar til öðruvísi er ákveðið, skal stjórn Iðnaðarmálastofnunar Islands vera i
höndum sérstakrar stjórnarnefndar. Stjórnarnefndin ræður sér framkvæmda-
stjóra i samráði við ráðherra. Framkvæmdastjóri annast daglegan rekstur
stofnunarinnar, en stjórnarnefndin ákveður þær höfuðlinur, verkefni og reglur,
sem stofnunin starfar eftir.

8. í stjórnarnefnd skipar ráðherra, auk þriggja manna, sem fyrir eru i stjórn
stofnunarinnar, tvo menn, annan samkvæmt tilnefningu Landssambands iðn-
aðarmanna, en hinn samkvæmt tilnefningu Verzlunarráðs íslands. Ráðherra
ákveður, hver þessara manna skal vera formaður stjórnarnefndar.

9. Stjórnarnefndin skal koma saman til fundar hálfsmánaðarlega og oftar, ef þörf
krefur. Skal framkvæmdastjórinn leggja fyrir hvern fund skýrslu um störf
stofnunarinnar síðan næsti fundur þar á undan var haldinn. Engin meiri háttar
verkefni skal stofnunin taka að sér eða hefjast framkvæmda á nema með sam-
þykki stjórnarnefndar og ráðherra.

10. Fjárhagsáætlunin er einnig háð samþykki ráðherra. Engar greiðslur má inna
af hendi fyrir utan fjárhagsáætlunina nema með heimild stjórnarnefndar að
fengnu samþykki ráðherra.

n. Framkvæmdastjóri ræður starfslið stofnunarinnar i samráði við stjórnarnefnd
og ráðherra, og skulu laun þess ákveðin í samráði við ráðherra.

12. Framkvæmdastjóri gerir tillögur til stjórnarnefndar um skipun sérstakra
nefnda, sérfræðinga eða fulltrúa samtaka til að fjalla um ákveðin verkefni,
t. d. verzlunarmál, byggingarmál o. fl.

13. Stjórnarnefndin skal gefa ráðherra ársfjórðungslega skýrslu um starfsemi
stofnunarinnar.

Reykjavik, 15. júni 1955,

Ingólfur Jónsson.
Páll Pálmason.

Fylgiskjal III.
Samþykktir fyrir Norsk Produktivitetsinstitut.

1. kafli.
Tilgangur.

1. gr.
Norsk Produktivitetsinstitut er sjálfstæð stofnun með heimilisfangi i Osló.

2. gr.
Tilgangur stofnunarinnar er að vinna að aukinni framleiðslugetu i verksmiðju-

rekstri, handiðn og vörudreifingu til hagsbóta fyrir neytendur, verktaka og eigendur.
Aðalverkefni hennar skulu vera:

1. Að framkvæma rannsóknir til þess að draga skýrt fram þýðingu einstakra þátta
framleiðslugetunnar og veita upplýsingar um þá.

2. Að leita ráða til þess að auka framleiðslugetuna, vinna að þvi að koma þeim
i framkvæmd hjá fyrirtækjum og bæta námsefni og fræðslunámskeið.

3. Að hafa samstarf við og efla samvinnu milli stofnana og félagssamtaka innan
verkahrings stofnunarinnar.

4. Að veita styrki til opinberra, einka- eða samvinnu samtaka eða stofnana 1 þeim
tilgangi, sem greinir í 1. tl.
Veita skal almenningi aðgang að því að njóta árangurs af störfum stofnunar-

innar, eftir því sem frekast eru föng á.

2. kafli.
Fjármagn.

3. gr.
Til þess að koma stofnuninni á fót veitir Stórþingið 15.26 milljónir króna

þannig:
a. 5 millj. króna á fjárlögum.
b. 10.6 millj. króna af andvirði heildarframlags að upphæð 4 millj. dollara, sem

hin gagnkvæma öryggismálastofnun Bandaríkjanna veitir til framleiðsluaukn-
ingar samkvæmt samningi milli ríkisstjórnar Bandaríkjanna og ríkisstjórnar
Noregs. d;.;J

4. gr.
Af þvi fé, er í 3. gr. getur, skal leggja 5 millj. króna í stofnsjóð.
Höfuðstól stofnsjóðsins má ekki skerða, og skal ávaxta hann sem fé ómynd-

ugra, Rentur sjóðsins má aðeins nota til þess að greiða rekstrarútgjöld stofnun-
arinnar.

5. gr.
Af fé því, er í 3. gr. getur, skal leggja 10.26 millj. króna í framkvæmdasjóð.
Þennan sjóð skal nota til aukningar framleiðsluafkasta í samræmi við það,

er greinir í 2. gr. 1.-3. tl.
Þar til sjóðnum hefur verið ráðstafað, skal ávaxta hann sem fé ómyndugra.

6. gr.
Fjármagnið er hægt að auka með frekari fjárveitingum og styrkjum frá fé-

lagasamtökum, fyrirtækjum og einstaklingum. Sá, er styrkinn veitir, skal ákveða,
hvort hann renni í stofnsjóð eða framkvæmdasjóð.

3. kafli.
Stjórn og skipulag.

7. gr.
Starfsemi stofnunarinnar skal stjórnað af ráði, sem i eiga sæti formaður og

23 meðlimir með persónulegum varamönnum. Ráðið er skipað af konungi, með-
limir þess eftir tilnefningu eftirtalinna félagasamtaka og stofnana, þannig að þau
fái fulltrúa sem hér segir:

Arbeidernes Faglige Landsorganisation .
Den Norske Ingeniörforening .
Norges Arbeidslederforbund .
Norges Handelsstands Forbund .
Norges Handelshögskole .
Norges Hándverkerforbund .
Norges Industriforbund .
Norges Ingeniðr og Teknikerorganisation NITO .
Norges Kooperative Landsforening .
Norges Tekniske Högskole .
Norsk Arbeidsgiverforening .
Statens Teknologiske Institut .
Ráðið er skipað til fjögra ára í senn.
Ráðið er ályktunarfært þegar minnst helmingur meðlima þess er viðstaddur.
Þóknun til meðlima ráðsins skal ákveðin í samræmi við nefndarreglugerð

.rikisins.

8. gr.
Innan ráðsins skal vera sérstök framkvæmdanefnd skipuð formanni ráðsins og

9 meðlimum, þar af tilnefna:
Arbeidernes Faglíge Landsorganisation .
Norges Handelsstands Forbund " .
Norges Hándverkerforbund .
Norges Industriforbund .
Norsk Arbeidsgiverforening .
Norges Kooperative Landsforening .
Rannsóknar- og menntastofnanir þær, sem fulltrúa eiga í ráðinu

sameiginlega 1
Tilnefna skal persónulega varamenn fyrir fulltrúa samtakanna í framkvæmda-

nefndina. Hinn persónulegi varamaður formanns skal einnig vera varamaður hans i
framkvæmdanefndinni.

Framkvæmdanefndin er ályktunarfær þegar minnst 6 meðlimir hennar eru
viðstaddir.

3 fulltr.
1
1
1
1
1

9. gr.
Ráðið skal skipa:
Nefnd til þess að fjalla um þau mál, er sérstaklega varða handiðn.
Nefnd til þess að fjalla um þau mál, er sérstaklega varða vörudreifingu.
Nefnd til þess að fjalla um þau mál, er sérstaklega varða verksmiðjurekstur.
Framkvæmdanefndin getur auk þess skipað nefndir til þess að fjalla um ein-

stök mál.
10. gr.

Allar ákvarðanir ráðsins og framkvæmdanefndarinnar verða að vera samþykktar
með minnst % greiddra atkvæða.

11. gr.
Ráðið skal koma saman einu sinni á ári, auk þess þegar formaðurinn eða minnst

fjórir meðlimir þess telja það æskilegt. Boða skal til fundar með minnst 8 daga fyrir-
vara og láta málaskrá og skjöl fylgja fundarboði.

Framkvæmdanefndin skal koma saman þegar formaður eða minnst tveir með-
limir óska þess.

Halda skal gerðabækur um alla fundi.

12. gr.
Daglegum störfum stofnunarinnar stýrir framkvæmdastjóri, ráðinn af ráðinu,

sem einnig ákveður laun hans.
Framkvæmdastjórinn skal undirbúa mál þau, sem ráðið eða framkvæmda-

nefndineiga að fjalla um. Hann skal sitja fundi þeirra og annast um framkvæmdir
á samþykktum þeirra.

13. gr.
Framkvæmdanefndin skal:

1. Ráða annað starfslið stofnunarinnar og ákveða laun þess.
2. Setja starfsreglur fyrir framkvæmdastjóra og starfsfólk.
3. Taka ákvörðun um lífeyrisframlag, sem þá verður að fá staðfestingu félagsmála-

ráðuneytisins.
4. Ákveða fjárhagsáætlun og starfsáætlun fyrir hvert starfsár með samþykki ráðs-

ins (sbr. 14. gr.).
5. Taka ákvarðanir um einstakar aðgerðir til eflingar framleiðslugetunnar.
6. Ávaxta fjármagn stofnunarinnar.
7. Ganga frá ársreikningum. Reikningsárið skal vera almanaksárið.
8. Leggja fram ársskýrslu fyrir árið.

14. gr.
Ráðið skal:

1. Gæta þess, að starfsemi stofnunarinnar sé í samræmi við samþykktirnar.
2. Samþykkja fjárhagsáætlun og starfsáætlun, sbr. 13. gr. 4. tl.
3. Ákveða þóknun til meðlima framkvæmdanefndarinnar.
4. Fjalla um og samþykkja ársskýrsluna, áður en hún verður birt.
5. Ráða endurskoðanda, setja honum erindisbréf og samþykkja reikningana eftir

skýrslu endurskoðandans.
6. Fjalla um öll þau mál, er hafa grundvallarþýðingu eða eru sérstaklega mikilvæg.
7. Fjalla um þau mál, er framkvæmdanefndin leggur fyrir það.
8. Setja framkvæmdanefndinni nánari fyrirmæli.

4. kafli.
Ársskýrslan.

15. gr. .
Ársskýrsla sú, er greinir í 13. gr. 5. tl., skal ásamt reikningsyfirliti prentuð og

hirt, þegar ráðið hefur samþykkt hana samkv. 14. gr. 4. og 5. tl.

5. kafli.
Breytingar á samþykktum o. fl.

16. gr.
Eftir tillögum framkvæmdanefndar, samþykktum af ráðinu, getur Stórþihgið

gert breytingar á samþykktum þessum eða samþykkt að leggja stofnunina niður og
tekið ákvarðanir um ráðstöfun eigna hennar. Þá yrði þó að ráðstafa þeim eignum,
er leitt hefur af þeim 10.26millj. króna, er greinir i 5. gr., með samkomulagi milli
rikisstjórnar Bandaríkjanna og ríkisstjórnar Noregs.

Ráðuneytið gerði smávegis breytingar á frumvarpinu eftir að það kom frá
nefndinni:

Við 2. gr., og við 5. gr. þar sem lagt er til, að tveimur mönnum sé bætt við i
stjórnina þ. e. frá Vinnuveitendasambandi íslands og frá Alþýðusambandi Islands.

